
TAQLIB
POLITIKU
FIL-LVANT
NOFSANI

Matul dawn l-ahhar xhur qeghdin naraw
sensiela ta’ taqlib politiku fil-pajjizi tal-Lvant
Nofsani u tal-Afrika ta’ Fuq. Pajjizi bhat-
Tunezija, Egittu, Gordanja, Sirja, Yemen,
Bahrain, Libja, diga raw protesti kontra
monarkiji u dittaturi stabbiliti ghal snin twal,
li minn xi daqqiet kienu wkoll vjolenti u,
fil-kaz tal-Libja, kibru fuq skala ta’ gwerra
¢ivili li fiha ma nagsitx il-brutalita ta’ sistema
li kienet ghajn ta’ oppressjoni ghal numru
kbir ta’ snin. Figuri politi¢ci importanti
kellhom iwarrbu, u ohrajn ghadhom
jithabtu biex izommu posthom quddiem
popolarita li dejjem tonqos u oppozizzjoni
mill-generazzjonijiet zghazagh li jiffurmaw
il-maggoranza tal-popolazzjonijiet fil-pajjizi
Gharab tar-regjun.

L-influwenza tal-media u l-Internet fuq

dan it-taqlib hi evidenti, kif ukoll il-hegga
kbira ghal demokrazija. Il-problema kbira
issa tibqa’ dik li wiehed jithem X’tip ta’
demokrazija se tohrog f'dawn il-pajjizi li qatt
ma garrbu esperjenza ta’ gvern demokratiku
fuq stil occidentali, u li hatna drabi huma
iffturmati minn tribujiet differenti aktar milli
minn so¢jeta maghquda.

Il-pajjizi tal-punent qeghdin iharsu bi
preokkupazzjoni lejn din is-sitwazzjoni.
Fuq in-naha taghhom I-Istati Uniti tal-
Amerika ghandhom preokkupazzjoni biex
iharsu l-interessi ekonomici f’pajjizi hekk
importanti bhall-Egittu, Gordanja, Gharabja
Sawdita u l-Istati tal-Golf. Il-problema
tal-Libja thalliet I-aktar f’idejn 1-Unjoni




...editorjal

Taqlib Politiku
fil-Lvant Nofsani

Ewropea, ghalkemm

saru interventi militari
mhux biss mill-pajjizi tal-
Mediterran, imma wkoll
min-NATO. Il-pajjizi li
jinsabu fil-Mediterran,
inkluz pajjizna, huma
mbezzghin minn ezodu ta’
rifugjati u minn mewgiet ta’
immigrazzjoni klandestina
mill-Afrika ta’ Fug, jekk
is-sitwazzjoni fil-Libja
tkompli tehzien. Fuq in-
naha tieghu Israel gieghed
ihares battenzjoni lejn dak
li ged jigri mal-fruntieri
tieghu f’pajjizi li maghhom
kellu relazzjonijiet stabbli
ta’ paci, almenu formali, sa
mill-ftehim ta’ Camp David
mal-Egittu u 1-Gordanja,
filwaqt li jkompli jkabbar
is-suspetti tieghu kontra
s-Sirja u I-Libanu, li
maghhom hu teknikament
fi stat ta’ gwerra.

Hemm aspett li gie pjuttost
minsi fin-nisga ta’ dawn
il-grajjiet, ghaliex mhux
tant importanti ghal min
ghandu interessi politici

u ekonomici. Qieghed
nirreferi ghall-gejjieni
tal-Insara li jghixu f'dawn
il-pajjizi li huma ta’
maggoranza Musulmana.
Fl-Egittu 1-Insara
jiffturmaw biss 10 fil-mija
tal-popolazzjoni, u huma
prezenti wisq inqas {’pajjizi
ohrajn tal-Lvant Nofsani u
1-Afrika ta’ Fuq. Minkejja
dan l-Insara huma konxji
li I-Kristjanezmu twieled
proprju f'dan ir-regjun,

u li gabel ma’ dawn il-
pajjizi nhakmu mill-Islam
fis-seklu 7 dawn l-artijiet
kienu kollha Insara. Fil-
fatt il-Lvant Nofsani u
l-kosta kollha tal-Afrika
ta’ Fuq kienu centri ta’

komunitajiet Insara fjorenti
matul il-perjodu tal-hakma
Bizantina (313-638).

F’liema mod l-Insara
jiffturmaw parti mill-istorja
ta’ dak li qieghed jigri
bhalissa fil-Lvant Nofsani
u l-Afrika ta’ Fuq? It-
twegiba hi semplici. Hafna
mir-regimi dittatorjali li
ggvernaw dawn il-pajjizi
ghal ghexieren ta’ snin,
minkejja I-metodi brutali
u l-abbuzi ta’ drittijiet
umani li kienu maghrufin
ghalihom, bcertu mod
kienu jiggarantixxu xi

tip ta’ stabbilita li kienet
tipprotegi I-minoranza

ta’ Insara minn elementi
estremisti Islamici prezenti
t'dawn il-pajjizi. Malli
waqa’ r-regim ta’ Saddam
Hussein fl-Iraq, per
ezempju, l-Insara nagsu



hekk li llum huma minoranza
insinifikanti ghax bosta
kellhom jemigraw quddiem
il-persekuzzjoni minn elementi
estremisti Islamic¢i li nqdew bis-
sitwazzjoni mhawda fil-pajjiz.
L-istess haga tista’ tigri fis-Sirja,
fejn I-Insara huma liberi biex
jesprimu t-twemmin taghhom.
Fl-Egittu l-Insara Kopti diga
sofrew vjolenza u attakki barbari
kontra l-knejjes li gew mahruqa
minn estremisti Islamici.

Dnub li s-so¢jeta sekolarizzata
fl-Ewropa mhijiex konxja mill-
periklu kbir li jaffac¢jaw 1-Insara
fil-Lvant Nofsani u fl-Afrika ta’
Fuq kull meta jinholoq vojt ta’
poter. L-izball tal-Istati Uniti u
1-Unjoni Ewropea hu li jahsbu li
s-soluzzjoni ghal dittaturi krudili
fir-regjun hu li jitnehhew u jiehu
posthom gvern demokratiku
fuq stil occidentali. Imma fil-
pajjizi Gharab tal-Lvant Nofsani
u l-Afrika ta’ Fuq dan it-tip ta’
gvern ma jistax jimmaterjalizza.
L-ideali ta’ demokrazija li
ghandhom il-generazzjonijiet
zghazagh f'dawn il-pajjizi ma
nafux ezattament xi jfissru ghax
mhux facli tkun taf kif in-nies
fil-pajjizi Gharab jithmu I-kelma
demokrazija. Hadd ma jaf jekk
id-demokrazija tiddegenerax
f’anarkija li fiha jiehdu
sopravvent elementi fanatici
Musulmani li kienu mizmuma
taht kontroll mid-dittaturi li

issa qed jitnehhew wiehed wara
l-iehor. Jekk jigri dan se jbatu
l-aktar il-minoranzi, inkluzi
l-Insara.

U x’nghidu dwar 1-Art
Imqaddsa? Is-sitwazzjoni
bhalissa hi stabbli u ma nahsibx
li se jkun hemm l-istess stil

ta’ oppozizzjoni vjolenti fis-
socjeta Palestinjana li ma tkunx
immedjatament ikkontrollata
bil-forza kemm min-naha
tal-Awtorita Palestinjana kif
ukoll minn Israel, li qatt ma hu
se jittollera destabilizzazzjoni
f'daru stess. Minkejja dan, mhux
ta’ min jinsa li 1-Palestinjani
huma mxebbghin mill-awtorita
li tiggverna fix-Xatt tal-Punent,
kif ukoll mill-okkupazzjoni
Israeljana. Quddiem dawn
i¢-cirkustanzi s-sitwazzjoni
tista’ tidegenera wkoll fl-Art
Imqaddsa. Dan ikun ifisser
problemi godda ghall-prezenza
Kristjana fl-Art Imqaddsa, li
niftakru li hi inqas minn 2 fil-
mija tal-popolazzjoni.

Ghal din ir-raguni I-grajjiet li
qed isehhu fl-Afrika ta’ Fuqu
fil-Lvant Nofsani mhumiex biss
sinjal ta’ instabilita politika.
Huma wkoll sinjal ta’ xewqa
ghal demokrazija, li ghadna ma
nafux jekk hix megjusa bhala
vittorja ghal elementi moderati
fuq dittaturi brutali, jew inkella
bhala vittorja ghal elementi
Islamici estremisti li mbaghad
jimponu lilhom infushom bhala
dittatura gdida fir-regjun. Jekk
dan ikun il-kaz, mela t-tibdil

li hu ittamat li jsehh fil-Lvant
Nofsani u I-Afrika ta’ Fuq

ikun sehh ghall-aghar u mhux
ghall-ahjar. L-Insara li jghixu
t'dan ir-regjun ma jkunux aktar
ixxurtjati minn shabhom li
kellhom jaharbu mill-Iraq wara
s-soluzzjoni li -pajjizi tal-punent
qalu li sabu biex inehhu dittatura
minn dan il-pajjiz. JAlla l-pajjizi
tal-punent iqumu min-naghas

li jinsabu fih jekk ma jridux li
l-istess problemi ta’ intolleranza
religjuza jidhlulhom f'darhom.

